
ANJUNG TAMU ONLINE: Pendidikan di Malaysia sedang berubah secara dinamis
dan dikira akan mengalami banyak perubahan dan pembaharuan secara drastik 
bertujuan meningkatkan kecemerlangan imej dan kualiti pendidikannya ke taraf dunia. 
Di samping itu, ia mampu menyaingi negara maju yang lain. 
 
UUM sebagai sebuah universiti pengurusan terus berkembang pesat dalam pendidikan 
serta pembangunan agar dapat merintiskan alaf baru dalam segala aspek.  
 
Justeru, dengan kehadiran wajah-wajah baru 188 pelajar Program Asasi Pengurusan 
ke Welcome Centre merupakan satu langkah terbaik supaya pelajar mempunyai 
‘sense of belonging’ dan kenali tempat mereka belajar. Malah pelajar ini bakal 
mewarnai hitam putih pembangunan tenaga manusia, kepesatan pertumbuhan 
ekonomi, kecemerlangan budaya fikir dan intelektual sekaligus bagi mengangkat 
martabat dan status UUM. 
 
Bertitik tolak dari kesedaran ini, semua pihak perlu meningkatkan komitmen supaya 
sentiasa berusaha mengekal dan meningkatkan kualiti pendidikan untuk kemajuan dan 
perubahan berterusan.  

Menurut salah seorang pelajar, Mohd Aizal Shazrizal Mohd Zaini, “kami ingin 
mendapatkan informasi tentang kampus UUM”, “Merapatkan hubungan antara pelajar 
dan jabatan di UUM”. 
 
Dengan itu, kualiti persekitaran budaya pelajar tidak boleh dipandang ringan malahan 
kita tidak dapat lari daripada cabaran yang boleh memberi kesan kepada dunia 
pendidikan. 
 
Persekitaran pembelajaran yang damai, nyaman, selesa dan kemudahan yang 
tersedia tentu sekali akan memberi impak kepada pelajar. 
 
Kata Mohd Aizal lagi, “Layanan staf yang sangat baik dan ramah”. 
 
“Informasi yang disediakan lengkap” 
 
Selain itu, semasa lawatan dan penerangan mengenai kampus secara umum di 
Welcome Centre, tambahnya, “Bersih dan kemas” .  
 
Beliau turut memberi cadangan iaitu, “memperbesarkan tempat ini agar ramai 
pengunjung dapat melawati tempat ini pada satu masa” 
 
Rata-rata pelajar melahirkan rasa syukur dan berpuashati diterima sebagai pelajar 
UUM.  
 
Dalam konteks ini, semua pihak perlu bekerjasama dan berganding bahu dalam 
melaksana dan merealisasikan wawasan negara demi untuk melahirkan insan yang 
berilmu pengetahuan, bertanggungjawab, inovatif, kreatif, progresif serta berakhlak 
mulia selaras dengan falsafah pendidikan negara.  
 
Hadir sama, Penolong Pengarah Kanan, Pusat Asasi Pengurusan, Faizah Hashim. 

